
1

Spirit of Bosnia - 1 / 2 - 05.10.2025

Spirit of Bosnia / Duh Bosne
An International, Interdisciplinary, Bilingual, Online Journal
Međunarodni, interdisciplinarni, dvojezični, online časopis

Bosna II
Jozefina Dautbegović

Kad djeca iz Bosne sele na Ahiret

blago u Gospodinu

putovnica postaje suvišna

Dovoljan je crni pečat

na svim graničnim prelazima

Ona brzo uče

Sreća je kič

Od stilskog namještaja Wiehlerovih goblena

s poljem maka

može se naložiti sasvim pristojna vatra

Dokaz o postojanju cogito ergo sum

Postupak dobijanja soli u Bosni

vrši se dehidracijom suza

One se čuvaju u deponijama ispod čeone kosti

Djeca u Bosni uče brzo

zorna nastava nad otvorenom rakom

kemijski procesi razlaganje materije i dokaz

da se i poslije života živi

nokti

https://www.spiritofbosnia.org/
https://www.spiritofbosnia.org/bs/volume-20-no-2-2025-april/bosnia-ii/

Humanitarni koridor je suvišan

Hranu iz kontejnera dobijaju metodom reciklaže

Djeca u Bosni igraju školice

na jednoj nozi

Gravitacija garantira ravnotežu

Ona se ljube na grobljima između dva etnička čišćenja

koja Evropa strogo osuđuje

Na ranu stavljaju ljiljanovo ulje i bokvicu

Ona se ljube ispod križeva u sjeni nišana

i brzo uče

Međunarodno priznate

granice bezumlja

su nepromjenjive

Jedino što brine djecu u Bosni je SUDNJI DAN

Doćiće

Bog je potvrdio svoju nazočnost

I obećao ispoštovati odluke Haške konvencije

A kako će naša djeca iz Bosne

pred licem pravde

stajati toliko dugo

na štakama

